
née

rastin nr. KO58/19
Parashtrues

Bilall Sherifi dhe 29 deputeté té tjeré té Kuvendit té Republikés sé
Kosovés

Vlerésim i kushtetutshmérisé sé vendimeve té Presidentit té Republikés
sé Kosovés, nr. 57/2019, nr. 58/2019, nr. 59/2019, nr. 60/2019, nr.
61/2019, nr. 62/2019, nr. 63/2019 dhe 65/2019, té 28 marsit 2019

GJYKATA KUSHTETUESE E REPUBLIKES SE KOSOVES
e pérbéré nga:

Arta Rama-Hajrizi, kryetare

Bekim Sejdiu, gjyqtar

Selvete Gérxhaliu-Krasniqi, gjyqtare
Gresa Caka-Nimani, gjyqtare

Safet Hoxha, gjyqtar

Radomir Laban, gjyqtar

Remzije Istrefi-Peci, gjyqtare dhe
Nexhmi Rexhepi, gjyqtar

Parashtruesit e kérkesés

1. Kérkesa éshté dorézuar nga: Bilall Sherifi, Aida Dérguti, Besa Baftiu, Dardan
Sejdiu, Dardan Molliqaj, Driton Caushi, Dukagjin Gorani, Faton Topalli, Fisnik
Ismaili, Frashér Krasniqi, Salih Salihu, Shqipe Pantina, Visar Ymeri,
Muharrem Nitaj, Rasim Selmanaj, Beké Berisha, Teuta Haxhiu, Shkumbin
Demaliaj, Daut Haradinaj, Donika Kadaj-Bujupi, Gani Dreshaj, Ahmet Isufi,
Labinot Tahiri, Time Kadrijaj, Blerim Kuci, Haxhi Shala, Albulena Balaj-
Halimaj, Enver Hoti, Zafir Berisha dhe Ilir Deda (n€ testin e métejme:
parashtruesit e kérkesés), qé té gjithé deputeté té Kuvendit té Republikés sé
Kosovés (né tekstin e métejmé: Kuvendi).




2.

Parashtruesit e kérkesés kané autorizuar z. Bilall Sherifi qé t'i pérfagésojé ata
ne Gjykatén Kushtetuese té Republikés sé Kosovés (né tekstin e métejme:
Gjykata).

Vendimi i kontestuar

2

Parashtruesit e kérkesés kontestojné vendimet e Presidentit t& Republikés sé
Kosovés (né tekstin e métejmeé: Presidenti) pér emérimin e anétaréve té
Komisionit Qendror té Zgjedhjeve t& Republikés sé Kosovés (né tekstin e
métejmeé: KQZ), si né vijim:

1. Vendimi nr. 57/2019, i 28 marsit 2019, pér emérimin e z. Cemajl
Kurtisi si anétar i KQZ-sé nga komuniteti Boshnjak;

2. Vendimi nr. 58/2019, i 28 marsit 2019, pér emérimin e z. Stevan
Veselinovi¢ si anétar i KQZ-sé nga komuniteti Serb;

3. Vendimi nr. 59/2019, i 28 marsit 2019, pé€r emérimin e z. Ercan Spat si
anetar i KQZ-sé nga komuniteti Turk;

4. Vendimi nr. 60/2019, i 28 marsit 2019, pér emérimin e z. Alfred Kinolli
si anétar i KQZ-sé si pérfagésues i komuniteteve Rom, Ashkali dhe
Egjiptian;

5. Vendimi nr. 61/2019, i 28 marsit 2019, pér emérimin e znj. Nazlie Bala
si anétare e KQZ-sé;

6. Vendimi nr. 62/2019, i 28 marsit 2019, pér emérimin e z. Adnan
Rrustemi si anétar i KQZ-sé;

7. Vendimi nr. 63/2019, i 28 marsit 2019, pér emérimin e z. Florian Dushi
sianétar i KQZ-sé¢;

8. Vendimi nr. 65/2019, i 28 marsit 2019, per emérimin e z. Sami Hamiti
sianétar i KQZ-sé.

Objekti i ¢éshtjes

4.

Objekt i ¢éshtjes sé kérkesés éshté vlerésimi i kushtetutshmérisé sé vendimeve
té kontestuara, pér té cilat parashtruesit e kérkesés pretendojné g€ nuk jané né
pajtueshméri me paragrafin 4 té nenit 139 [Komisioni Qendror i Zgjedhjeve] té
Kushtetutés sé Republikés sé Kosovés (né tekstin e meétejmeé: Kushtetuta).

Baza juridike

5.

Kérkesa bazohet né nenin 113, paragrafi 2, nénparagrafi 1 [Juridiksioni dhe
Palét e Autorizuara] té Kushtetutés, né nenet 29 [Saktésimi i kérkesés] dhe 30
[Afatet] té Ligjit pér Gjykatén Kushtetuese té Republikés sé Kosovés, nr. 03/L-
121 (né tekstin e métejmé: Ligji) dhe rregullin 32 [Parashtrimi i kérkesave dhe
pérgjigieve] dhe 67 [Kérkesa né pajtim me nenin 113.2 (1) dhe (2) té
Kushtetutés dhe neneve 29 dhe 30 té Ligjit] t& Rregullores sé punés té Gjykatés
Kushtetuese té Republikés sé Kosovés, nr. 01/2018 (né tekstin e metejme:
Rregullorja e punés).




Procedura né Gjykaté

6.

10.

11,

12,

13.

14.

15.

16.

MEe 8 prill 2019, parashtruesit e kérkesés e dorézuan kérkesén né Gjykaté duke
kontestuar dekretin e Presidentit né lidhje me emérimin e anétaréve té KQZ-sé.

Mg 8 prill 2019, Kryetarja e Gjykatés caktoi gjyqtaren Remzije Istrefi-Peci
gjyqtare raportuese dhe Kolegjin shqyrtues, té perbéré nga gjyqtarét: Arta
Rama -Hajrizi (kryesuese), Bekim Sejdiu dhe Gresa Caka-Nimani.

Meé 12 prill 2019, Gjykata njoftoi parashtruesit e kérkesés per regjistrimin e
kérkesés.

Meé 12 prill 2019, kérkesa iu komunikua Presidentit dhe u informua se mund té
parages komente né lidhje me kérkesén deri mé 26 prill 2019. Gjithashtu,
Gjykata kérkoi nga zyra e Presidentit qé té dérgohen edhe kopjet e dekreteve té
Presidentit pér emérimin e anétaréve t&é KQZ-sé.

Mé 12 prill 2019, Gjykata e njoftoi pér regjistrimin e kérkesés Kryetarin e
Kuvendit té Republikés sé Kosovés (né tekstin e métejmeé: Kryetari i Kuvendit),
Kryeministrin e Republikés sé Kosovés (né tekstin e meétejmeé: Kryeministri),
Avokatin e Popullit dhe Kryetaren e KQZ-sé.

Kryetarit t€ Kuvendit iu kérkua qé njé kopje e kérkesés t'u dorézohet t& gjithé
deputetéve t€¢ Kuvendit dhe t& gjithé deputetét u ftuan qé té dorézojné
komentet e tyre lidhur me kérkesén, nése kané, deri mé 26 prill 2019.

Mg 16 prill 2019, parashtruesit e kérkesés e plotésuan kérkesén duke i dorézuar
né Gjykaté vendimet e kontestuara.

Mé 26 prill 2019, Grupi Parlamentar i Lévizjes VETEVENDOSJE! (né tekstin e
meétejmeé: LVV), dorézoi né Gjykaté komentet e saj pérkitazi me pretendimet e
ngritura né kérkesé.

Me 26 prill 2019, Zyra e Presidentit t& Kosovés dérgoi né Gjykaté komentet
pérkitazi me pretendimet e ngritura né kérkesé.

Meé 8 maj 2019, Gjykata njoftoi parashtruesit e kérkesés pérkitazi me komentet
¢ pranuara né lidhje me kérkesén si dhe i ftoi gé té dorézojné komentet e tyre,
nése kan€, deri mé 21 maj 2019.

Té njéjtén dité, Gjykata po ashtu njoftoi Presidentin, Kryetarin e Kuvendit,
Kryeministrin, Avokatin e Popullit dhe Kryetaren e KQZ-sé pérkitazi me
komentet e pranuara né lidhje me kérkesén. Presidenti u informua se mund t’i
parages komentet e tij, nése ka, deri mé 21 maj 2019. Kryetarit t€ Kuvendit iu
kérkua gé kopjet e té gjitha komenteve t'u dorézohen té gjithé deputetéve té
Kuvendit, dhe t€ njoftohen qé komentet e tyre, nése kané, mund t’i dorézojné
deri mé 21 maj 2019. Gjykata nuk ka marré asnjé koment nga palét e
interesuara.




17.

18.

19.

20.

Mg 26 korrik 2019, gjyqtari Bajram Ljatifi kishte kérkuar nga Kryetarja e
Gjykatés qé t€ pérjashtohet nga shqyrtimi i kérkesés nr. KO58/19, sepse mé
herét kishte gené pjesé e KQZ-sé.

Meé 26 korrik 2019, Kryetarja né pajtim me nenin 18.1 (1.3) t& Ligjit dhe me
rregullin 9 (4) té Rregullores sé punés, nxori vendim népérmjet té cilit u
aprovua kérkesa pér pérjashtim nga procesi i shqyrtimit dhe i vendimmarrjes
lidhur me rastin KO58/19.

MEé 29 korrik 2019, Kolegji shgyrtues shqyrtoi raportin e gjyqtares raportuese
dhe njézéri i rekomandoi Gjykatés pranueshmériné e kérkesés.

Me 29 korrik 2019, Gjykata votoi pér pranueshmériné e kérkesés, dhe njézéri
vendosi se aktet e kontestuara, nuk jané né kundérshtim me Kushtetutén.

Pérmbledhja e fakteve

21.

22,

oo

24.

Me 11 gershor 2017, u mbajtén zgjedhjet e parakohshme per Kuvend.

Mé 8 korrik 2017, KQZ certifikoi rezultatet e zgjedhjeve pér Kuvend, bazuar né

listén vijuese té rezultateve té zgjedhjeve:
a. Partia Demokratike e Kosovés, Aleanca pér Ardhmériné e Kosoves,
Nisma pér Kosovén, Partia e Drejtésisé, Lévizja pér Bashkim, Partia
Shqiptare Demokristiane e Kosovés, Partia Konservatore e Kosoveés,
Alternativa Demokratike e Kosovés, Republikanét e Kosovés, Partia e Ballit,
Partia Socialdemokrate, Balli Kombétar i Kosovés (né tekstin e métejme:
PDK, AAK dhe Nisma), 39 deputeté;
b. LVV, 32 deputeté;
¢. Lidhja Demokratike e Kosovés dhe Aleanca Kosova e Re (né tekstin e
métejmé: LDK dhe AKR), 29 deputeté;

Gradanska Iniciativa Srpska lista, 9 deputeté;

Kosova Demokratik Tyrk Partisi, 2 deputeté;

Koalicija “Vakat”, 2 deputeté;

Nova Demokratska Stranka, 1 deputet;

Samostalna Liberalna Stranka, 1 deputet;

Partia Demokratike e Ashkalinjéve té Kosovés, 1 deputet;

Partia Liberale Egjiptiane, 1 deputet;

Jedinstvena Goranska Partija, 1 deputet;

Partia e Ashkalinjéve pér Integrim, 1 deputet; dhe

Partia Rome e Bashkuar e Kosovés, 1 deputet.

mETT T D e o

Mé 3 gusht 2017, Kuvendi mbajti seancén konstituive dhe mes tjerash formoi
Komisionin ad hoc pér verifikimin e kuorumit dhe mandateve (né tekstin e
métejme: Komisioni ad hoc).

Te njéjtén dité, Komisioni ad hoc paragiti raportin, bazuar né listén e
rezultateve té certifikuara té zgjedhjeve dhe konstatoi mandatet né bazé te
rezultateve t€ certifikuara.




25.

26.

57,

28.

29.

30.

1.

o9,

33-

34.

Mg 7 shtator 2017, me zgjedhjen e Kryetarit dhe nénkryetaréve u konstituua
Kuvendi.

NEé shtator té vitit 2017, njé numér deputetésh, njoftuan Kryetarin e Kuvendit
pér themelimin e Grupit t€ ri Parlamentar, Nisma Socialdemokrate.

NEé shtator t€ vitit 2017, njé numér deputetésh, njoftuan Kryetarin e Kuvendit
pér themelimin e Grupit té ri Parlamentar, Aleanca pér Ardhmériné e Kosovés
(né tekstin e métejmé: AAK).

ME€ 14 mars 2018, 12 (dymbédhjeté) deputeté, njoftuan Kryetarin e Kuvendit
pér themelimin e grupit t€ ri parlamentar, Grupi i Deputetéve té Pavarur, meé
vone té regjistruar si grupi parlamentar Partia Socialdemokrate (né tekstin e
métejmé: PSD). '

Meé 27 mars 2018, Presidenti iu drejtua Kryetarit té Kuvendit me kérkesé qé té
njoftojé grupet parlamentare me té drejté té caktimit té anétarit (ve) né KQZ
dhe pérfagésuesit e komuniteteve tjera qé nuk jané shumicé né Kosové té cilét
mbajné vende té garantuara, qé t€ b&jné propozimin/caktimin e emrit/ave té
anétaréve pér KQZ.

Mé 7 qershor 2018, Presidenti, né bazé té paragrafit 9 té nenit 84 té
Kushtetutés, dorézoi né Gjykaté kérkesén KO79/18, me té cilén kishte kérkuar
nga Gjykata g€ t€ interpretojé paragrafin 4 té nenit 139 [Komisioni Qendror i
Zgjedhjeve] té Kushtetutés.

Mé 3 dhjetor 2018, Gjykata publikoi Aktvendimin pér papranueshméri né
rastin KO79/18. Né até rast, Gjykata e kishte shpallur kérkesén té
papranueshme dhe kishte konstatuar se neni 84. 9 i Kushtetutés nuk éshté i
pavarur prej nenit 113 t€ Kushtetutés dhe se parashtrimi i ceshtjeve
kushtetuese né Gjykaté duhet té béhet vetém mbi bazén e nenit 113 té
Kushtetutés.

MEé 14 dhjetor 2018, Zyra e Presidentit, i éshté drejtuar grupeve parlamentare
té pérfagésuara né Kuvendin e Kosovés, pér té nominuar kandidatét/te
propozuarit e grupeve parlamentare pér anétaré té KQZ-s€, té cilét do té
eméroheshin nga Presidenti. Kérkesa e Zyrés sé Presidentit ishte e mbéshtetur
neé nenin 139. 4 t€ Kushtetutés sé Republikés sé Kosovés dhe neneve 61 dhe 62
té Ligjit nr. 03/L-073 pér Zgjedhjet e Pérgjithshme né Republikén e Kosovés
(né€ tekstin e métejmé: Ligji pér Zgjedhjet).

Ndérmjet 15 dhe 26 dhjetorit 2018, grupet parlamentare té deputetéve qé
parashtrojné kété kérkesé, PSD, AAK dhe Nisma dorézuan nominimet e tyre
per anétaré té KQZ-sé.

Ndérmjet 18 dhe 26 dhjetorit 2018, Zyra e Presidentit i éshté drejtuar
personave kontaktues t€ grupeve parlamentare, me njoftimin se jané pranuar
pér shqyrtim nominimet pér anétaré té KQZ-sé. Gjithashtu, éshté kérkuar
dérgimi i dokumenteve shtesé pér t& nominuarit pér anétaré té KQZ-sé.




35-

36.

Ndérmjet 20 dhjetorit 2018 dhe 9 janarit 2019, grupet parlamentare té
deputetéve qé parashtrojné kérkesén kané dorézuar dokumentacionin shtesé
neé Zyrén e Presidentit.

Mé 28 mars 2019, Presidenti pérmes Vendimeve nr. 57/2019, nr. 58/2019, nr.
59/2019, nr. 60/2019, nr. 61/2019, nr. 62/2019, nr. 63/2019 dhe 65/2019, té
28 marsit 2019, eméroi anétarét e KQZ-s€, nga partité politike, koalicionet
parazgjedhore dhe nismat qytetare, qé kané fituar mé sé shumti ulése, sipas
rezultateve t€ zgjedhjeve pér Kuvend, té 11 gershorit 2017. Presidenti nuk
emeéroi t€ propozuarit e PSD, AAK dhe Nisma per anétaré té KQZ-sé.

Pretendimet e parashtruesve té kérkesés

37-

38.

39

40.

41.

42.

Parashtruesit e kérkesés pretendojné se vendimet e kontestuara jané né
kundérshtim me dispozitat e paragrafit 4 t€ nenit 139 [Komisioni Qendror i
Zgjedhjeve] té Kushtetutés. ~

Parashtruesit e kérkesés i kundérshtojné né térési vendimet e Presidentit. Ata
kundérshtojné interpretimin e Presidentit g€ grupet parlamentare sipas nenit
139, paragrafi 4 té Kushtetutés, jané partité politike, koalicionet apo nismat
qytetare qé kané fituar mé sé shumti vende né Kuvend sipas rezultatit té
zgjedhjeve.

Parashtruesit e kérkesés, e bazojné pretendimin e tyre né “njohjen e gjendjes
aktuale dhe faktike, pérfshiré kétu edhe gjendjen juridike” né Kuvend, pasi qé
sipas tyre ‘né rastin konkret kemi té béimé edhe me statusin aktual té
pérfagésimit né Kuvendin e Kosovés”.

Kundérshtimi i paré i parashtruesve té kérkesés ka té b&jé me formén e
emeérimit t€ anétaréve t6¢ KQZ-sé nga grupet parlamentare gé kané dalé nga
subjektet politike qé i kané fituar zgjedhjet pér Kuvendin e Kosovés.
Parashtruesit konsiderojné nevojén e vénies sé theksit tek terminologjia qé ka
pérdorur Kushtetuta e Kosovés né dispozitén pérkatése nga neni 139, paragrafi
4 1 Kushtetutés, ku theksohet si né vijim: “Gjashté (6) anétaré emérohen nga
pjesetarét e gjashté grupeve mé té médha parlamentare té pérfagésuara né
Kuvend”. Pra, parashtruesit e kérkesés pretendojné qé termi “té pérfagésuara”
ka karakter post festum, qé né vete nénkupton g€ %o domosdoshmérisht
subjekti politik gé ka fituar mandate té caktuara né Kuvend do té jeté
pérfagésuar né nivel té grupit parlamentar me Ppo aq deputeté t¢ mandatuar”.

Parashtruesit e kérkesés pretendojné se t& nominuarit e anétaréve pér
pérfaqésim né KQZ “ndérlidhet ngushté me autorizimet kushtetuese lidhur me
morfologjiné e mandatit kushtetues té deputetéve, si anétaré té organit mé té
larté kushtetues me karakter ligjvénés”. Gjithashtu, ata pretendojné qé “¢shté
dispozita e nenit 70, paragrafit 1 e cila i Jep liriné e ushtrimit té funksionit té
deputetit brenda mandatit té tij duke mos iu nénshtruar asnjé mandati tjetér
te detyrueshem”.

Parashtruesit po ashtu pohojné se “pérforcimi i lirisé sé pércaktimit politik
brenda strukturés politike té deputetéve si anétaré t& Kuvendit, ndérlidhet me

6




43.

44.

45.

46.

vete natyrén e pérfagésimit. Pérfaqésimi éshté nocion dinamik. Pra éshié i
lévizshém. Dinamizmi i tij shprehet edhe me pérkufizimin e mandatit né
kuptim kohor. Kéto jané madje ndér prerogativat themelore té demokracisé
pérfaqésuese, meqé pérmes kufizimit kohor té mandateve stimulohet
dinamizmi i pérfaqgésimit”. Mbi kété bazé, sipas parashtruesve té kérkesés
‘emérimi i anétaréve té KQZ-sé duke marré parasysh strukturén e grupeve
parlamentare sipas rezultatit té zgjedhjeve té subjekteve politike, do té
konservonte liriné politike té pérfagésimit né Kuvendin e Kosovés dhe do t&
‘mohonte iniciativat politike né formén e grupeve parlamentare té
deputetéve”.

Pér mé tepér, parashtruesit e kérkesés theksojné Q€ “¢éshtjet e réndésishme sic
Jané mandati dhe kushtet pér emérimin e anétaréve té KQZ-sé nuk jané fare
te specifikuara me dispozita kushtetuese. Né anén tjetér, dispozitat e Ligjit pér
Zgjedhjet e Pérgjithshme, qysh nga hyrja né Juqi té kétyre dispozitave kané
Jetésuar zbatimin e normave kushtetuese nga neni 139 té Kushtetutés sé
Kosovés”™. Sipas tyre neni 61, paragrafi 3 i Ligjit té lartpérmendur, né
pérmbajtje rregullon afatin e emérimit té anétaréve té KQZ-sé. Rrjedhimisht,
sipas tyre kjo dispozité pérmban standardin e njohjes sé gjendjes faktike dhe
juridike post festum.

Neé vijim, parashtruesit e kérkesés theksojné gé pérkundér asaj qé neni 18 i
Ligjit pér Zgjedhjet e Pérgjithshme njeh vetém koalicionet parazgjedhore,
paragrafi 3, i nenit 18 thekson qé pas shpérbérjes sé koalicionit secila nga
partité politike t& regjistruara qé kané qené pjesé e koalicionit do té pérgjigjen
né ményre solidare né raport me borxhet dhe gjobat eventuale té shqiptuara.

Sipas parashtruesve té kérkesés, Presidenti nuk ka vepruar sipas dispozitave té
Rregullores sé Punés sé Kuvendit “sipas ¢ cilave dispozita, po ai éshté i
obliguar qé paraprakisht, pra pas ciklit pérkatés té zgjedhjeve té
pérgjithshme pér Kuvend té Kosovés, me shkresé zyrtare dhe EX OFFICIO, té
kérkojé pérgjigje té sakté dhe po ashtu zyrtare, se sa grupe parlamentare ka
Kuvendi i Kosovés né rastin e pakufishém, né ményreé gé mé pas, bazuar né
gjendjen faktike, reale dhe koncize, edhe té kérkojé nga po ato grupe
parlamentare - té subjekteve pérkatése politike, qé€ né afat prej 21 ditésh, po té
njéjtat, né pérputhje té ploté me dispozitat e paragrafit 4 té nenit 139, té
Kushtetutés s¢ Kosovés, si dhe né pérputhje me parimin e reprezentimit -
pérfagésimit dhe té proporcionalitetit demokratik, t'i nominojné kandidatét e
tyre potencial, pér anétaré té Komisionit gendror té zgjedhjeve té Kosovés. Né
praktikén e deri tanishme, Presidenti gjithmoné i éshté drejtuar Kuvendit,
permes Kryetarit té Kuvendit, né pyetjen se cilat Jané gjashté grupet
parlamentare ekzistuese né kuvend, né lidhje me procesin e emérimit té
anetaréve té KQZ-sé. Né kété kuptim, kérkesa éshté derguar né Kuvend, por
qé pérgjigje asnjéheré nuk ka pasur né drejtim té Presidentit”.

Parashtruesit e kérkesés po ashtu pretendojné g€ Zyra e Presidentit gabimisht i
zbaton parimet e Aktgjykimit KO119/14 qé “[...] kishte té bénte me njé ¢éshtje
krejtésisht tjetér dhe jo me zbatimin e dispozitave té nenit 139, paragrafi 4 té

Kushtetutés sé Kosovés [...]. Sipas kétij aktgjykimi, éshté béré e qarte, se pér
¢faré ka gené pérgjigja pér pyetjen e parashtruar, pra, grupet parlamentare,

47.

48.

49.

gé dalin nga zgjedhjet nuk mund t€ krijohen grupe té reja deri sa té
konstituohen institucionet dhe e ka béré té qarté cilat institucione, pra nuk
éshté thené té gjitha institucionet, por, né rastin e Kuvendit (Kryesisé me
Kryetarin dhe Qeveriné). Norma e cila zbatohet pér grupet parlamentare, e
qé éshté neni 139 i Kushtetutés, nuk éshté e lidhur me Aktgjykimin e Gjykatés
pér themelimin e institucioneve ...". Rrjedhimisht, sipas parashtruesve té
kérkesés,”...] Neni 139 éshté normé origjinare/burimore i cili thoté se secili
grup parlamentar ka té drejtén e dérgimit té anétarit né KQZ dhe se
Aktgjykimi KO119/14 ka té béjé vetém pér njé situaté juridike speciale, e
vecanté e cila éshté iniciuar né até kohé [...]".

Parashtruesit e kérkesés, gjithashtu thirren né procesin e perzgjedhjes sé
giyqtaréve té Gjykatés Kushtetuese me anétarét e KQZ-sé, duke theksuar qé
“[...] Procesi i pérzgjedhjes, intervistimit dhe térésisht procedurés
parlamentare pér gjyqtarét e Gjykatés Kushtetuese, nuk yjen népérmjet
grupeve parlamentare qé kané dalé nga zgjedhjet e fundit, por, nga
udhehegésit e secilit grup parlamentar ekzistues né Kuvend. (Ligji nr. 03/L-
121 Per Gjykatén Kushtetuese té Republikés sé Kosovés, neni 6, paragrafi 2,
nenparagrafi 2.2)”.

Pérfundimisht, parashtruesit e kérkesés pretendojné g€ metoda e emérimit té
anétaréve t€ KQZ-sé duke u bazuar né konstatimin e grupeve parlamentare qé
kané dal€ nga rezultati zgjedhor éshté absurde, pasi g€ nuk jep zgjidhje né raste
t€ shpérbérjes sé njé grupi parlamentar apo subjektit politik i cili nominalisht
ka fituar vende né Kuvendin e Kosovés, mirépo ndérkohé deputetét qé kaneé
fituar mandatet nén listén e kandidatéve té subjektit gjegjés politik, éshté shuar
sé ekzistuari.

Si konkluzion, parashtruesit e kérkesés kérkojné nga Gjykata qé té shpallé
kérkesén e pranueshme si dhe t& shfuqizojé vendimet e Presidentit pér
emeérimin e anétaréve té KQZ-sé pér shkak té zbatimit té gabuar té paragrafit 4
té nenit 139 té Kushtetutés.

Komentet e dorézuara nga Grupi Parlamentar i LVV-s&

50.

51.

Grupi Parlamentar i LVV-sé pérkitazi me pretendimet e ngritura né kérkesé
fillimisht pérshkruan pérbérjen, format e organizimit dhe funksionet e
Komisioneve Qendrore té Zgjedhjeve. Ata véné theksin né tri forma té
organizimit t€ Komisioneve Qendrore: a) té pérbéra nga gjyqtarét apo
ekspertét té rekrutuar pérmes konkursit; b) té pérbéra ekskluzivisht nga partité
politike té€ regjistruara qé marrin pjesé né zgjedhje; dhe ¢) komisionet e
pérziera me pérbérje pjesérisht politiko-partiake, pjesérisht nga eksperté apo
gjyqtare.

LVV mé tej specifikon gé Kosova éshté e pércaktuar per modelin e pastér
politiko-partiak, me pérjashtim té Kryesuesit té KQZ-sé g€ vjen nga sistemi
giyqésor dhe qé emérimi i tij éshté kompetencé ekskluzive e Presidentit té
Republikés sé Kosovés. Sipas tyre, roli i Presidentit né emérimin e anétaréve té
teré t€ KQZ-s€, éshté vetém i natyrés sé konfirmimit t&¢ nominimeve té




52.

53-

54.

55-

subjekteve politike, pas sigurimit t& pérmbushjes sé kritereve dhe kushteve mbi
pérshtatshmériné e kandidatit nga ana e Zyrés sé Presidentit.

N€ vijim ata theksojné qé paragrafi 4, i nenit 61 t& Ligjit pér Zgjedhje té
Pergjithshme pércakton afatin e fillimit t& mandatit t& anétaréve t€ KQZ-sé, i
cili lidhet me datén e certifikimit té rezultateve t& zgjedhjeve dhe jo me datén e
konstituimit té¢ Kuvendit. Rrjedhimisht, sipas tyre, funksionalizimi i KQZ-sé
nuk ka kurrfaré lidhje me konstituimin e Kuvendit, i cili mund té shkojé pértej
periudhés prej 60 (gjashtédhjeté) ditésh nga dita e certifikimit té rezultateve té
zgjedhjeve.

LVV, gjithashtu thekson qé paragrafi 118 i Aktgjykimit té Gjykatés nr.
KO119/14, ka krijuar pasoja juridike lidhur me interpretimin e konceptit t&
grupit parlamentar, duke u dhéné té drejté grupeve parlamentare sic
pércaktohet né kété paragraf gé té propozojné kandidatét né pérputhje me
Ligjin pér Zgjedhje né cilésiné e anétaréve té KQZ-sé.

Sa i pérket Rregullores sé Kuvendit t& Kosovés e cila né vazhdimési lejon
formimin e grupeve parlamentare, LVV konsideron g€ pérbérja e KQZ-sé nuk
mund t€ ndjeké dinamikat e brendshme né Kuvendin e Kosovés. Rrjedhimisht,
sipas tyre, “... grupet e tilla parlamentare nuk kané t& drejté kushtetuese dhe
ligjore té delegojné individé té caktuar né institucione kushtetuese pérfshiré
edhe anétarét e KQZ-sé”.

Pérfundimisht, LVV thekson qé kur béhet fjalé pér pérbérjen e KQZ-sé, fryma e
nenit 139, paragrafit 4 té Kushtetutés nénkupton grupet parlamentare né
kuptimin e subjekteve politike q€ kané kaluar pragun zgjedhor, i cili vlen vetém
pér subjektet politike qé kané marré pjesé né zgjedhje dhe gé emri i tyre €shté
paragqitur né fletévotim.

Komentet e dorézuara nga Presidenti i Kosovés

56.

57-

Presidenti, pérkitazi me prefendimet e parashtruesve té kérkesés, pérshkruan
logjikén dhe bazén ligjore té marrjes s€ vendimeve té kontestuara.

Fillimisht, Presidenti ofron njé sfond historik té procesit t& emérimit t&
anétaréve té KQZ-sé né legjislaturat e kaluara. N dérsa, pér emérimin e
anétaréve té KQZ-sé né legjislaturén aktuale i kané parapriré€ veprimet vijuese:
a) Shkresa adresuar Kryetarit t¢ Kuvendit e 27 marsit 2018 me kérkesén qé t’i
njoftojé grupet parlamentare me té drejté t€ caktimit té anétaréve né KQZ; b)
pas propozimit t€ kandidatéve nga Grupet Parlamentare, Presidenti ka hasur
né dilema ligjore lidhur me até se nga kandidatét e cilave grupe parlamentare
duhet t€ emérohen anétaré té KQZ-sé. Mbi kété bazé, Presidenti thekson qé ka
kérkuar nga Gjykata Kushtetuese té interpretojé nenin 139, paragrafi 4 té
Kushtetutés duke qgartésuar pyetjet né ndérlidhje té emérimit t& anétaréve té
KQZ-sé; dhe ¢) Gjykata mé 21 néntor 2018 ka deklaruar té papranueshme
kérkesén pér interpretimin e nenit 139, paragrafi 4 t€ Kushtetutés (Aktvendimi
pér papranueshméri pér rastin KO79/18) duke theksuar q& Gjykatés i éshté
kufizuar mundésia e marrjes sé€ rolit konsultativ dhe késhillédhénés,
Rrjedhimisht, pyetja e parashtruar nga Presidenti ka mbetur pa pérgjigje.

58.

59.

60.

Né vijim, Presidenti thekson legjislacionin né fuqgi sa i pérket zgjedhjes sé
anctaréve t€ KQZ-sé, duke pérmendur nenin 139, paragrafi 4 té Kushtetutés,
nenet 61 dhe 62 té€ Ligjit nr. 03/L-073 pér Zgjedhjet e Pérgjithshme né
Republikén e Kosovés si dhe problemet e legjislacionit né fuqi sa i pérket
emeérimit t€ anétaréve té KQZ-sé.

Zyra e Presidentit gjithashtu thirret né Aktgjykimin e Gjykatés né rastin
KO119/14, ku edhe referohet né konkluzionet e dala nga ky Aktgjykim. Sipas
paragrafit 118 t€ Aktgjykimit té Gjykatés Kushtetuese KO119/14, grupet
parlamentare té pérfaqésuara né Kuvend nénkuptojné grupet parlamentare gé
1 ka zgjedhur populli, né bazé té listave dhe fletévotimeve, ashtu si¢ kané marré
pjesé né zgjedhjet e pérgjithshme.

Pérfundimisht, Presidenti thekson gé emérimi i anétaréve té KQZ-sé€ éshté bere
né pérputhje me nenin 139, paragrafi 4 té Kushtetutés, duke marré parasysh
grupet parlamentare qé kané qené té pérfagésuara né seancén e paré té
Kuvendit, pér shkak se grupet parlamentare té krijuara mé voné, pérkundér
asaj q€ jané krijuar né bazé té Rregullores sé Kuvendit, t€ njéjtat nuk
pérfagésojné vullnetin e popullit, té transmetuar né zgjedhjet e lira t€ mbajtura
neé vitin 2017.

Vlerésimi i pranueshmérisé sé kérkesés

61.

62.

63.

64.

Gjykata sé€ pari shqyrton nése kérkesa i pérmbush kriteret e pranueshmeérisé, té
pércaktuara me Kushtetuté dhe té parapara me Ligj dhe t€ specifikuara mé tej
né Rregullore t€ punés.

Né lidhje me kété, Gjykata i referohet paragrafit 1 té nenit 113 [Juridiksioni dhe
Palét e Autorizuara] té Kushtetutés, q€ pércakton: “Gjykata Kushtetuese
vendos vetém pér rastet e ngritura para Gjykatés né ményré ligjore nga pala
e autorizuar”.

Pérve¢ késaj, Gjykata i referohet paragrafit 2 (1), té nenit 113 [Juridiksioni dhe
Palét e Autorizuara] té Kushtetutés, qé pércaktojné si né vijim:

“2. Kuvendi i Kosovés, Presidenti i Republikés sé Kosovés, Qeveria dhe
Avokati i Popullit jané té autorizuar té ngrené rastet né vijim:

(1) ¢éshtjen e pérputhshmérisé sé ligjeve, té dekreteve té Presidentit e
t€ Kryeministrit dhe té rregulloreve té Qeverisé, me Kushtetutén;

[...].”

Neé kété drejtim, Gjykata u referohet edhe neneve 29 [Saktésimi i kérkesés] dhe
30 [Afatet] té Ligjit qé parashohin:

65.

66.

Neni 29
Saktésimi i kérkesés

1. Kérkesat e ngritura né pajtim me nenin 113 paragrafi 2 té Kushtetutés
do t€ parashtrohen nga njé e katérta (1/4) e deputetéve té Kuvendit té
Republikes se Kosovés, [...].

2. Kérkesa e ngritur kundér aktit té kontestuar sipas nenit 113, paragrafi 2
te Kushtetutés duhet té specifikojé, inter alia, nése i téré akti i kontestuar
apo pjesé té vecanta té kétij akti konsiderohen té jené né kundérshtim me
Kushtetutén.

3. Keérkesa do té specifikojé kundérshtimet e ngritura kunder
kushtetutshmeérisé sé aktit té kontestuar.

Neni 30
Afatet

Keérkesa e ngritur né pajtim me nenin 29 té ketij ligji duhet té parashtrohet
brenda afatit prej gjashté (6) muajve pas hyrjes né fuqi té aktit té
kontestuar.

Gjykata po ashtu i referohet edhe rregullit 67 [Kérkesa né pajtim me nenin
113.2 (1) dhe (2) té Kushtetutés dhe neneve 29 dhe 30 t€ Ligjit] té Rregullores
S€ punés, qé pércakton:

“(1) Kérkesa e parashtruar sipas kétij rregulli duhet té permbushé kriteret
e pércaktuara me nenin 113.2 (1) dhe (2) té Kushtetutés dhe me nenet 29
dhe 30 té Ligjit.

(2) Kur njé kérkesé parashtrohet né pajtim me nenin 113.2 té Kushtetutés,
pala e autorizuar duhet té tregojé, inter alia, nése pérmbajtja e ploté e
aktit té kontestuar ose pjesé té caktuara dhe cilat pjesé té aktit té
pérmendur konsiderohen té jené né papajtueshméri me Kushtetuten.

(3) Kérkesa specifikon kundérshtimet e ngritura kunder kushtetutshmérisé
se aktit té kontestuar.

(4) Kérkesa sipas kétij rregulli duhet té dorézohet brenda njé periudhe prej
gjashté (6) muajsh nga dita e hyrjes né Juqi té aktit té kontestuar.”

Né dritén e kornizés sé mésipérme normative, rezulton se c¢cdo kérkesé e
dorézuar nga Kuvendi sipas paragrafit 2 (1), t& nenit 113 [Juridiksioni dhe Palét
e Autorizuara] t€ Kushtetutés, qé té jeté e pranueshme, duhet t'i plotésojé
kriteret né vijim:

a. té jeté dorézuar nga té paktén njé e katérta (1/4) e deputetéve té
Kuvendit;

67.

68.

69.

70.

71.

o,

b. t€ jeté ngritur lidhur me céshtjen e pérputhshmérisé sé ligjeve, té
dekreteve t€ Presidentit e t& Kryeministrit dhe té rregulloreve té Qeverisé,
me Kushtetutén;

c. 1€ specifikojé nése i téré akti i kontestuar apo pjesé té vecanta té keétij
akti konsiderohen té jené né kundérshtim me Kushtetutén;

d. t€ specifikojé kundérshtimet e ngritura lidhur me kushtetutshmériné e
aktit té kontestuar;

e. t€ dorézohet brenda njé periudhe prej 6 (gjashté) muajsh nga dita e
hyrjes né fuqi t€ aktit té kontestuar.

Né lidhje me kriterin e pércaktuar né pikén a) Gjykata véren se kérkesa ishte
nénshkruar nga 30 (tridhjeté) deputeté té Kuvendit, dhe ishte dorézuar nga
pérfagésuesi i parashtruesve té kérkesés sipas autorizimit t& dhéné nga ta.
Andaj, Gjykata vleréson se kérkesa u paraqit nga njé e katérta (1/4) e
deputetéve t&€ Kuvendit, né pajtim me nenin 113, paragrafi 2, nénparagrafi 1 té
Kushtetutés né ndérlidhje me nenin 29, paragrafi 1 té Ligjit. Rrjedhimisht,
parashtruesit e kérkesés jané palé e autorizuar.

Gjykata véren po ashtu se parashtruesit e kérkesés, né lidhje me kriterin e
pércaktuar né pikén b) specifikuan aktet, kushtetutshméring e té cilave e
kontestojné para Gjykatés, pérkatésisht, vendimet e Presidentit si né vijim:
Vendimi nr. 57/2019, Vendimi nr. 58/2019, Vendimi nr. 59/2019, Vendimi nr.
60/2019, Vendimi nr. 61/2019, Vendimi nr. 62/2019, Vendimi nr. 63/2019
dhe Vendimi nr. 65/2019, té 28 marsit 2019.

Né lidhje me kété, neni 113 paragrafi 2, nénparagrafi 1, éshté piké kryesore e
referimit pér té vlerésuar se cilat akte té Presidentit mund té kontestohen né
Gjykatén Kushtetuese nga Kuvendi, duke pérmendur taksativisht: dekretet e
Presidentit.

Vendimet e Presidentit nuk jané té cekura né meényré specifike né nenin 113
paragrafi 2, nénparagrafin 1 t€ Kushtetutés. Megjithaté, Gjykata rikujton se né
praktikén e saj gjyqésore Gjykata Kushtetuese ka trajtuar kushtetutshmériné e
akteve té tjera té Qeverisé dhe té Kryeministrit, edhe pse ato nuk jané té cekura
né ményré shprehimore né nenin 113 paragrafin 2, nénparagrafin 1 té
Kushtetutés.

Késhtu, né Vendimin KO73/16, Gjykata kishte gietur se “Qarkorja
Administrative [nr. 01/2016], e nxjerré nga Ministria e Administratés Publike
t¢ Republikés s¢ Kosovés, pavarésisht emrit té saj, éshté e njé natyre té
detyrueshme dhe, né fakt, prek statusin kushtetues té institucioneve té
pavarura” dhe rrjedhimisht konstatoi se ajo pérbén njé akt juridik,
kushtetutshméria e t& cilit mund té vlerésohet nga Gjykata (shih, Gjykata
Kushtetuese e Republikés sé Kosovés: rasti nr. KO73/16, parashtrues Avokati i
Popullit, Aktgjykim i 8 dhjetorit 2016, paragrafi 58).

Njélloj, né rastin KO12/18 Gjykata kishte vendosur se: “vendimet e Qeverisé
mund té pranohen pér vlerésim kushtetues nga Gjykata Kushtetuese vetém
atéheré kur argumentohet se ato akte ngrené céshtje té réndesishme
kushtetuese. [...] Gjykata véren se ¢éshtja thelbésore per té cilén parashtruesit

73

74.

75-

76.

77-

78.

dhe Qeveria paragesin pretendime té kundérta, ka té béjé me raportin
ndérmjet vendimit té Qeverisé pér rritje té pagave dhe Ligjit pér Buxhetin e
vitit 2018. [...] Né dritén e késaj, Gjykata konsideron se vendimi né fjalé ngre
¢éshije té réndésishme kushtetuese, qé kané té béjné me ushtrimin e
kompetencave kushtetuese nga Kuvendi dhe Qeveria” dhe mund té vlerésohet
nga Gjykata edhe pse “vendimet” si akte juridike nuk janeé té cekura specifikisht
né nenin 113, paragrafi 2 (1), t& Kushtetutés (shih, Gjykata Kushtetuese e
Republikés sé Kosovés: rasti nr. KO12/18, parashtrues Albulena Haxhiu dhe
30 deputeté té tjeré té Kuvendit té Republikés sé Kosoves, Aktgjykim i 29 majit
2018, paragrafét, 88, 89 dhe 90).

Né kété aspekt, Gjykata vleréson se bazuar edhe né praktikén e saj té
meéhershme t€ cekur mé lart né lidhje me aktet e Qeveriseé, edhe aktet e tjera
juridike t€ Presidentit, pavarésisht se a emértohen si “dekrete”, mund té
vlerésohen nga Gjykata nése plotésojné kushtet e pércaktuara mé lart dhe nése
ngritin ¢éshtje kushtetuese.

Andaj, né rastin konkret, Gjykata véren se vendimet e Presidentit jané akte
juridike individuale t€ karakterit t&¢ detyrueshém, gé rregullojné njé situaté
individuale dhe té cilat nxirren né bazé té autorizimeve gé i jané dhéné
Presidentit drejtpérsédrejti me Kushtetuté apo ligj té caktuar.

Né lidhje me kété, Gjykata konstaton se vendimet e kontestuara, plotésojné
kushtet pér t€ gené objekt shqyrtimi nga Gjykata né bazé t€ nenit 113, paragrafi
2, nénparagrafi 1 t€ Kushtetutés. Kjo pasi, Gjykata vleréson se vendimet e
kontestuara, pavarésisht emértimit té tyre jané té njé natyre té detyrueshme
dhe kané t€ béjné mé caktimin e anétaréve té KQZ-sé qé éshté njé institucion i
pavarur kushtetues i mandatuar pér organizimin dhe mbikéqgyrjen e zgjedhjeve
né Kosové, né bazé té autorizimeve té dhéna né bazé té Kushtetutés dhe Ligjit
pér Zgjedhjet e Pérgjithshme né Kosové.

Pér mé tepér, ¢éshtjet qé ngritin parashtruesit e kérkesés, jané té njé réndésie
kushtetuese qé ndérlidhet me té drejtén e grupeve parlamentare té
pérfagésuara né Kuvend qé té propozojné anétarét e KQZ-sé sipas nenit 139,
paragrafi 4 t€ Kushtetutés.

Sa i pérket kriterit té pércaktuar né pikén c) dhe d) parashtruesit e kérkesés,
specifikuan se aktet e kontestuara i kundérshtojné né térésiné e tyre, si dhe
paraqitén kundérshtimet e ngritura kundér kushtetutshmérisé sé akteve té
kontestuara né pajtim me nenin 113, paragrafin 2, nénparagrafin 1 té
Kushtetutés, nenin 29, paragrafét 2 dhe 3 té Ligjit, dhe rregullin 67, paragrafét
(2) dhe (3) t€ Rregullores sé punés. Gjykata po ashtu konstaton se kérkesa u
parashtrua brenda afatit kohor té pércaktuar me nenin 30 té Ligjit dhe rregullit
67, paragrafit (4) té€ Rregullores sé punés.

Rrjedhimisht, kérkesa e parashtruesve éshté e pranueshme pér shqyrtim né
merita.

Meritat e kérkesés

79.

8o.

81.

8a.

83.

84.

85.

Gjykata rikujton se thelbi i kérkesés sé parashtruesve ka té bé&jé me
pretendimin se me aktet e kontestuara pér emérimin e anétaréve té KQZ-sé,
Presidenti ka cenuar nenin 139, paragrafin 4 té Kushtetutés, i cili pércakton:

“Gjashté (6) anétaré emérohen nga pjesétarét e gjashté grupeve mé té
médha parlamentare té pérfagésuara né Kuvend, té cilét nuk kané té
drejté té marrin pjesé né ndarjen e vendeve té rezervuara. [...].”

Parashtruesit e kérkesés pretendojné se, Presidenti, duke interpretuar “grupet
me té médha parlamentare” si partia, koalicioni, iniciativa qytetare qé kané
dalé nga subjektet politike qé i kané fituar zgjedhjet pér Kuvendin e Kosovés
dhe duke eméruar anétarét e KQZ-sg, pérmes akteve t€ kontestuara, sipas kétij
interpretimi, ka béré shkelje té dispozitave kushtetuese. Kjo pasi “grupet mé té
meédha parlamentare” sipas nenit 139, paragrafi 4 t€ Kushtetutés, jané grupet
parlamentare gé krijohen pas konstituimit té Kuvendit t& Republikés sé
Kosovés, té cilat ekzistojné si té tilla né momentin g€ Presidenti eméron
anétarét e KQZ-se.

Argumentet e tyre né lidhje me kérkesén ata i ndérlidhin me faktin se me
rastin e hyrjes né fuqi té Ligjit t& Zgjedhjeve té Pergjithshme éshté paraparé gé
anétarét e KQZ-sé té emérohen 10 (dhjeté) dité pas hyrjes né fuqi té Ligjit edhe
pse zgjedhjet ishin mbajtur 7 (shtaté) muaj mé herét. Ata argumentojné se
géllimi ishte qé anétarét e KQZ-sé té propozohen nga grupet parlamentare
ekzistuese né momentin e emérimit e jo subjektet politike qé kané dalé si
rezultat i zgjedhjeve.

Pér mé tepér, sipas tyre, interpretimi gé i éshté béré termit “grup parlamentar”

nga Presidenti i Republikés, pérvec qé éshté né kundérshtim me nenin 139,
paragrafi 4 té Kushtetutés, gjithashtu mohon iniciativat e lira politike né
formimin e grupeve parlamentare té deputetéve.

Parashtruesit e kérkesés, gjithashtu e pérmendin edhe procedurén pér
shqyrtimin e kandidatéve pér emérim né Gjykatén Kushtetuese, me ¢’ rast
theksojné se ky proces menaxhohet nga grupet parlamentare ekzistuese né
Kuvend.

Gjykata rikujton fillimisht se Kushtetuta, pérve¢ qé pércakton menyrén e
emeérimit t€ anétaréve t€ KQZ-sé dhe nga cilat grupe parlamentare emérohen,
ajo nuk pérmban ndonjé definicion specifik né lidhje me até nése grupet
parlamentare pér qéllim t& emérimit té anétaréve té KQZ-sé, jané grupet
parlamentare: i) qé kané dalé nga subjektet politike qé i kané fituar zgjedhjet
pér Kuvendin e Kosovés, apo, ii) ato gé krijohen pas konstituimit té Kuvendit té
Republikés sé Kosovés.

Né kuadér t€ autoritetit té vet sipas nenit 112 té Kushtetutés, Gjykata, duke

marré pér bazé ¢éshtjet specifike té parashtruara nga parashtruesi, do té béjé
interpretimin e nevojshém té nenit 139, paragrafit 4 t€ Kushtetutés duke

86.

87.

88.

89.

90.

respektuar shkronjén dhe frymén e Kushtetutés dhe parimet e demokracisé, né
ndérlidhje me dispozitat tjera relevante ligjore.

N& kété aspekt, Gjykata do té vlerésojé kushtetutshméring e emérimit té 6
(gjasht€) anétaréve té KQZ-sé nga grupet parlamentare té pérfaqésuara né
Kuvend, té cilét nuk kané té drejté té marrin pjesé€ né ndarjen e vendeve té
rezervuara. Zgjedhja e anétaréve t€ KQZ-sé qé propozohen nga radhét e partive
apo  koalicioneve qé mbajné vendet e rezervuara, pérkatésisht
kushtetutshméria e Vendimit nr. 57/2019, Vendimi nr. 58/2019, Vendimi nr.
59/2019 dhe Vendimi nr. 60/2019, nuk jané objekt shqyrtimi i kérkesés.

Gjykata rikujton se shprehja “grupi mé i madh parlamentar” e pérdorur né
nenin 139, paragrafi 4 té Kushtetutés, pérdoret edhe né nenin 67, paragrafét 2
dhe 3 pérkitazi me zgjedhjen e Kryetarit dhe nénkryetaréve t& Kuvendit,
pérkatésisht “parti politike ose koalicion” né nenin 84, paragrafi 14 dhe nenin
95, paragrafi 1 t€ Kushtetutés né lidhje me caktimin e mandatarit pér formimin
e Qeverisé.

Né lidhje me két€, Gjykata rikujton Aktgjykimin e saj né rastin KO119/14, né té
cilin rast kishte konstatuar se: “pér zgjedhjen e Kryetarit t¢ Kuvendit dhe pér
Jormimin e Qeverisé, Kushtetuta pérdor shprehje té ndryshme pér té njejtin
realitet. Shprehje té ndryshme konkretisht Jané: Vendet (...) ndahen (... né
perpjesétim me numrin e votave té vlefshme, té Situara (...) né zgjedhjet (...)
[Neni 64 (1) i Kushtetutés], grupi mé i madh parlamentar [Neni 67 (2) i
Kushtetutés], partia politike ose koalicioni, gé pérbén shumicén e Kuvendit
[Neni 84 (14) i Kushtetutés], partia politike ose koalicioni qgé ka fituar
shumicén né Kuvend [Neni 95 (1) 1 Kushtetutés]” (shih Aktgjykimin né rastin
KO119/14, Xhavit Haliti dhe 29 deputeté té fere t€ Kuvendit té Republikés sé
Kosoves, Vlerésim i kushtetutshmérisé sé Vendimit nr. 05-V-001, té votuar
nga 83 deputeté té Kuvendit té Republikés sé Kosovés per zgjedhjen e
Kryetarit té€ Kuvendit té Republikés sé Kosovés, t€ 17 korrikut 2014, Aktgjykim
1 26 gushtit 2014, paragrafi 104).”

Sipas té njéjtit Aktgjykim, “grupi mé i madh parlamentar, sipas nenit 67 (2) té
Kushtetutés duhet té konsiderohet partia, koalicioni, iniciativa qytetare dhe
kandidaté té pavarur qé kané mé shumé vende né Kuvend, né kuptim té nenit
64 (1) té Kushtetutés, se ¢do tjetér parti, koalicion, iniciativé qytetare dhe
kandidaté té pavarur qé kané marré Djesé si té tillé né zgjedhje. [...]” (shih
Aktgjykimin né rastin KO119/14, Xhavit Haliti dhe 29 deputeté té tjeré té
Kuvendit té Republikés sé Kosovés, té cekur mé lart, paragrafi 116).

Ndérsa né lidhje me pérdorimin e termeve “parti politike ose koalicion”, té cilat
pérmenden né nenin 84.14 dhe 95.1 té Kushtetutés, Gjykata rikujton
Aktgjykimin e saj né rastin KO103/14, pérmes té cilit vendosi qé “...] partia
politike ose koalicioni mund té jeté vetém ajo gé ka fituar numrin mé té madh
t€ votave né zgjedhje, respektivisht numrin mé té madh té vendeve né
Kuvend” (shih rastin KO103/14, parashtrues Presidentja e Republikés sé
Kosovés, Aktgjykim i 1 korrikut 2014, paragrafi 86).

15




1.

92.

93-

94.

95.

Andayj, sipas aktgjykimeve t& lartcekura del se deri né konstituimin e Kuvendit
dhe pér géllime té konstituimit té tij sipas nenit 67 t€é Kushtetutés, grupet
parlamentare reflektojné pérbérjen e partive politike, koalicioneve apo
Iniciativave qytetare gé kané dalé nga zgjedhjet. I njéjti pérkufizim vlen edhe
per partiné ose koalicionin qé ka fituar zgjedhjet dhe qé ka té drejté té
propozojé mandatarin pér formimin e Qeverisé sipas neneve 84, paragrafi 14
dhe 95, paragrafi 1 té¢ Kushtetutés. Gjykata thekson se ky interpretim zbatohet
vetém pér konstituimin e Kuvendit, respektivisht, pér pércaktimin e
mandatarit pér formimin e Qeverisé.

Gjykata po ashtu rikujton praktikén e saj gjygésore ku kishte konstatuar se
“grupi parlamentar, né kuptimin mé té ngushté té fjalés (in stricto sensw), dhe
sipas Rregullores sé punés té Kuvendit e shtojcave té saj, mund té regjistrohet
vetém pas konstituimit t¢ Kuvendit, pra, pas zgjedhjes sé Kryetarit dhe té
nenkryetaréve té Kuvendit. Né momentin e thirrjes sé seancés konstituive té
Kuvendit, grupi parlamentar pérbéhet nga kandidaté gé jané zgjedhur
anétaré té Kuvendit né fletévotimin e partise, té koalicionit, té iniciativave
qytetare dhe kandidatéve té pavarur qé jané regjistruar pér zgjedhje, kané
marre pjesé né to, e kané kaluar pragun ligjor dhe kané fituar vende né
proporcion me numrin e votave té vlefshme té Jituara né zgjedhjet pér
Kuvend” (shih Aktgjykimin né rastin KO119/14, Xhavit Haliti dhe 29 deputeté
té tjere té Kuvendit, té cekur mé lart, paragrafi 117 dhe 118).

Né lidhje me kété, Gjykata i referohet paragrafit 1 t€ nenit 70 [Mandati i
Deputetéve] t€ Kushtetutés qé pércakton: "Deputetét e Kuvendit jané
pérfaqésues té popullit dhe nuk i nénshtrohen asnjé mandati detyrues”, si dhe
nenin 74 [Ushtrimi i Funksionit] té¢ Kushtetutés g€ pércakton: "Deputetét e
Kuvendit té Kosovés ushtrojné funksionin e tyre né interesin mé té miré té
Republikes sé Kosovés dhe né pajtim me kété Kushtetuté, ligjet dhe rregullat e
procedurés sé Kuvendit".

Gjykata rikujton edhe nenin 20, paragrafét 1 dhe 2 té Rregullores sé punés sé
Kuvendit, qé pércakton:

“1. Deputetét mund té formojné grup parlamentar sipas pérkatésisé sé
tyre partiake ose té pércaktimeve programore.

2. Deputeti ka té drejté t¢ marré pjesé né ményré té barabarté né nje
grup parlamentar, té térhiget nga grupi, ta Jormojé njé grup té ri
parlamentar, ti bashkéngjitet njé grupi fjeter ose té veprojé si deputet i
pavarur. Per secilin rast deputeti éshté i obliguar gé, pér vendimin e tij, ta
njoftojé me shkrim Kryetarin e Kuvendit.

[.T

Sipas asaj q€ u theksua mé lart, deputetét, pas konstituimit t€ Kuvendit, jané té
liré t€ formojné njé grup parlamentar, té dalin nga njé grup parlamentar apo t’i
bashkéngjiten njé grupi tjetér parlamentar dhe t& realizojné té drejtat e tyre si
grupe parlamentare sipas Kushtetutés dhe Rregullores sé puneés.

16




96.

97.

98.

99.

100.

101.

102.

Ky interpretim &shté gjithashtu né harmoni me praktikén e krijuar né Kuvend
g€ lejon g€ ndryshimi i anétaréve té njé grupi parlamentar té reflektohet edhe
ne anétarésin€ né komisionet e pérhershme dhe komisionet ad hoc té
Kuvendit. Né lidhje me kété, Gjykata i referohet Vendimit té Kuvendit, nr. 06-
Voo6 pér formimin e 14 (katérmbédhjeté) komisioneve parlamentare, té 3
tetorit 2017; Vendimit té Kuvendit, nr. 06-V-o11 pér Ndryshimin dhe
Plotésimin e Vendimit nr. 06-V-006, t& 26 tetorit 2017; dhe Vendimit té
Kuvendit, nr. 06-V-032 pér Ndryshimin dhe Plotésimin e Vendimit nr. 06-V-
006, t€ 26 tetorit 2017.

Megjithat€, né lidhje me céshtjet e ngritura nga parashtruesit e kérkesés,
Gjykata do t€ vlerésojé nése grupet parlamentare pér géllime té€ emérimit té
anetaréve t€ KQZ-sé, sipas paragrafit 4 té nenit 139 té Kushtetutés,
konsiderohen ato qé kané dalé nga zgjedhjet pér Kuvend apo grupet
parlamentare qé formohen pas konstituimit t& Kuvendit.

Né lidhje me kété, Gjykata do té vlerésojé dispozitat kushtetuese dhe dispozitat
e tjera t€ ndérlidhura né lidhje me grupet parlamentare t¢ Kuvendit duke
marr€ pér bazé (i) rolin kushtetues t& KQZ-sé si institucion i pavarur pér
administrimin e zgjedhjeve dhe referendumeve; (ii) ményrén e emérimit té
anetaréve té KQZ-sé; (iii) kohézgjatjen e mandatit dhe (iv) kohén e emérimit té

tyre.

Gjykata i referohet nenit 139, paragrafit 1 té Kushtetutés, i cili pércakton qé:
“Komisioni Qendror i Zgjedhjeve éshté organ 1 pérhershém qé pérgatit,
mbikéqyr, drejton dhe verifikon té gjitha veprimet gé kané té béjné me
procesin e zgjedhjeve dhe referendumeve dhe shpall rezultatet e tyre.”

Andaj, KQZ éshté organ i pérhershém i mandatuar pér administrimin e
zgjedhjeve dhe referendumeve né Kosové, g€ kryen funksionet e saj né ményré
profesionale dhe té paanshme, e pavarur nga cdo interes politik. Rrjedhimisht,
Kushtetuta i atribuon KQZ-sé natyrén e organit té pérhershém shtetéror, si dhe
ia njeh asaj autoritetin e vetém dhe té pavarur pér té€ kontrolluar dhe
certifikuar mandatin e institucioneve pérfagésuese.

Gjykata gjithashtu rikujton praktikén e saj gjyqésore ku kishte vlerésuar rolin e
institucioneve té pavarura kushtetuese té pérmendura né Kapitullin XII té
Kushtetutés, dhe ku kishte konstatuar se institucionet e pavarura, duke
pérfshiré edhe KQZ-né, nuk jané pjesé e legjislativit, ekzekutivit dhe gjyqésorit
té rregullt dhe se Kushtetuta kétyre institucioneve i'u garanton status té
vecanté, sa i pérket pavarésisé sé tyre (shih, mutatis mutandis, rastin KO73/16,
parashtrues, Avokati i Popullit, Vlerésim i kushtetutshmérisé sé Qarkores
Administrative nr. 01/2016, t& nxjerré nga Ministria e Administratés Publike té
Republikés sé Kosovés, mé 21 janar 2016, Aktgjykimi i 16 néntorit 2016,
paragrafét 61-65).

Gjykata rikujton edhe njéheré nenin 139, paragrafin 4 té€ Kushtetutés, i cili
pércakton:

“Gjashte (6) anétaré emérohen nga pjesétarét e gjashté grupeve meé té
médha parlamentare té pérfagésuara né Kuvend, té cilét nuk kané té
drejté t¢ marrin pjesé né ndarjen e vendeve té rezervuara. [...].”

103. Gjykata rikujton gjithashtu nenin 61, paragrafét 3 dhe 4 té Ligjit pér Zgjedhjet

e Pérgjithshme né Kosové, qé pércaktojné:

61.3. Neni 139 (4) i Kushtetutés sé Kosovés parasheh se caktimi i anétaréve
t€ KQZ-s¢ duhet té béhet sipas procedurave né vijim:

a) Brenda dhjeté (10) ditéve pas hyrjes né fuqi té kétij ligji, grupet
parlamentare me té drejté té caktimit té anétarit (ve) né KQZ e
njoftojné Presidentin e Kosovés pér nominimin e tyre. Pas sigurimit se
individi i caktuar nga grupi parlamentar i pérshtatet kérkesave té
kétij ligji, Presidenti i Kosovés, brenda pesé (5) ditéve e konfirmon me
shkrim emérimin. Emérimi hyn né fuqi né ditén e shénuar né
emérimin zyrtar nga Presidenti i Kosovés;

[...]

d) Perfundimi i mandatit béhet né ditén e fundit té muajit kalendarik,
né té njéjtin muaj né té cilin ka filluar mandati;

e) Pavarésisht nga pika (d) e kétij paragrafi mandati gé pérfundon
néntédhjeté (90) dité ose mé pak para zgjedhjeve ose deri 90 dité pas
certifikimit té rezultateve té zgjedhjeve, automatikisht zgjatet pér 9o
dité pas certifikimit té rezultateve zgjedhore.

61.4 Mandati 1 anétaréve té¢ KQZ-sé fillon jo mé voné se gjashtédhjeté (60)
dité pas certifikimit té rezultateve té zgjedhjeve peér Kuvend.

104. Gjykata rikujton se sipas dispozitave té lartcekura kushtetuese, anétarét e KQZ-

105.

s€ nuk kané mandat té caktuar kohor. Mandati i tyre éshté i lidhur me
mandatin e ciklit zgjedhor dhe né parim, fillon jo mé voné se 60 (gjashtédhjeté)
dité pas certifikimit té rezultateve zgjedhore, pérveg pérjashtimeve té parapara
né nenin 61, paragrafin 3 nénparagrafin (e) té Ligjit pér Zgjedhjet.

Sipas késaj qé u theksua, qéllimi i ligjvénésit ishte gé anétarét e KQZ-sé té
emérohen né afatin sa mé té shkurtér, pas pérfundimit té zgjedhjeve pér
Kuvend, duke pércaktuar afatin mé té voné 60 (gjashtédhjeté) ditor, gé fillon té
rrjedhé, jo nga dita e konstituimit té Kuvendit, por nga certifikimi i rezultateve
zgjedhore, dhe t€ shérbejné si anétaré t& KQZ-sé deri pas certifikimit te
zgjedhjeve té ardhshme pér Kuvend, me pérjashtimet e parapara né€ nenin 61,
paragrafin 3 nénparagrafin (e) té Ligjit pér Zgjedhjet.

106. Andaj, sipas dispozitave té lartcekura, zgjedhja e anétaréve té KQZ-sé nuk

éshté e lidhur me ¢éshtjen e konstituimit t¢ Kuvendit, g€ mund té béhet apo jo
brenda 60 (gjashtédhjeté) ditéve nga dita e certifikimit té rezultateve
zgjedhore, as me grupet parlamentare né kuptimin e ngushté té fjalés, qé
formohen pas konstituimit t¢ Kuvendit, kur edhe fillon jeta parlamentare né
kuptimin e ploté té fjalés, q¢ mundéson organizimin e deputetéve né grupe
parlamentare g€ mund té dallojné nga partité apo koalicionet g€ kané dalé prej
zgjedhjeve.

18




107.

108.

109.

110.

114,

112,

113.

114.

Anetarét e KQZ-s€, megjithése propozohen nga grupet parlamentare, koha e
emeérimit t€ tyre éshté i lidhur me datén e certifikimit té zgjedhjeve, dhe jo me
konstituimin e Kuvendit apo t& organizimit té grupeve parlamentare né kuptim
t€ ngushteé té fjalés pér géllime té punés sé Kuvendit.

Sa i pérket procedurés pér shqyrtimin e kandidatéve pér emérim né Gjykatén
Kushtetuese, Gjykata véren qé ky proces lidhet me grupet parlamentare pas
konstituimit t€ Kuvendit, dhe rrjedhimisht nuk paraget situaté t€ ngjashme me
procesin e emérimit té anétaréve té KQZ-sé.

Edhe nga praktika e vendeve tjera, shihet se anétarét e komisioneve zgjedhore
ku ata propozohen nga Kuvendi, kryesisht propozohen nga partité politike apo
koalicionet qé dalin nga zgjedhjet dhe ku propozimet béhen nga partité politike
apo koalicionet qé pérfagésojné pozitén dhe opozitén (shih praktikén e
Kroacisg, Sllovakisé dhe Bulgarisé).

Nga kjo qé u tha mé lart del se, pérbérja e KQZ-sé ka pér géllim té reflektojé
pérbérjen e Kuvendit sipas rezultateve té zgjedhjeve, g€ nénkupton se subjektet
politike t€ cilat kané marré pjesé né zgjedhje dhe té cilat kané fituar mé sé
shumti vende pér Kuvend, kané té drejté té propozojné anétarét e KQZ-sé té
cilet emérohen nga Presidenti, dhe si pjesé e KQZ-sé, si institucion i
pérhershém i mandatuar me Kushtetuté pér administrimin e procesit zgjedhor
dhe referendumeve, dhe kané mandat deri né zgjedhjet e tjera té pérgjithshme,
sipas pérjashtimeve té cekura né nenin 61, paragrafin 3 nénparagrafin (e) té
Ligjit pér Zgjedhjet e Pérgjithshme, kur caktohet pérbérja e re e KQZ-sé.

Rrjedhimisht, anétarét e KQZ-sé nuk mund té ndryshojné sa heré qé ndryshon
pérbérja ose anétarésia e grupeve parlamentare brenda té njéjtés legjislature,
sic ndodh me pérbérjen e komisioneve parlamentare té cilat reflektojné
ndryshimet qé béhen né grupet parlamentare gjaté njé legjislature.

Pérkufizimi apo roli i grupeve parlamentare né kuptimin e ngushté dhe pér
qéllime t€ funksionimit t&¢ Kuvendit, qé pérmenden né dispozitat e tjera
kushtetuese apo ashtu si¢c &éshté percaktuar me Rregulloren e punés sé
Kuvendit, nuk mund té zbatohen né ményré automatike dhe té vlejné njélloj
edhe né rastin e dispozités specifike kushtetuese g€ ka té béjé me KQZ-né. Njé
praktiké e tillé, e ndryshimit té pérbérjes sé KQZ-s€ sa heré qé ndryshojné
grupet parlamentare né Kuvend, pérvec gé nuk ka bazé né Kushtetuté dhe ligj,
gjithashtu do té cenonte stabilitetin institucional t& funksionimit t& KQZ-sé té
paraparée me Kushtetuté.

Pér mé tepér, njé praktiké e tillé dinamike, e ndryshimit té vazhdueshém
brenda mandatit, nuk mbéshtetet jo vetém nga praktika e deritanishme
institucionale e KQZ-sé té Kosovés, por as nga praktika relevante e
komisioneve zgjedhore té shteteve té tjera. Shih praktikat e Sllovakisé,
Bulgaris€, Shqipérisé, Malit té Zi dhe Kroacisé.

Njé praktiké e tillé nuk favorizohet as nga Komisioni i Venecias dhe
OSCE/ODIHR qé theksojné se komisioni gendror i zgjedhjeve duhet té jeté i

19




5.

116.

117.

118.

119.

pérhershém pér nga natyra dhe se organet g€ 1 emérojné anétarét e kétyre
komisioneve, nuk duhet té jené té liré qe t€ shkarkojné ata, pasi kjo do té vinte
né dyshim pavarésiné e tyre (shih Kodi i Praktikave té Mira né Céeshtje té
Zgjedhjeve, miratuar nga Komisioni i Venecias né Takimin e 52-t€ Plenar té 18-
19 tetorit 2002, fage 10 dhe 26 dhe, Ligji Elektoral, Komisioni i Venecias, CDL-
EL(2013)006, i 3 korrikut 2013, fage 17 dhe 18. Shih gjithashtu, Udhérréfyesin
pér Rishikimin e Kornizés Ligjore pér Zgjedhje, Edicioni dyté, OSBE/ODIHR
2013, fage 29).

Emeérimi i anétaréve té KQZ-sé bazuar né rezultatet qé€ kané dalur nga zgjedhjet
e pergjithshme, siguron gé né KQZ té mos keté vakum institucional pavarésisht
kohés sé konstituimit té Kuvendit. Kjo nénkupton qé Presidenti, bazuar né
nenin 61.4 t€ Ligjit té Zgjedhjeve, t& mund t& ushtrojé pérgjegjésité e tij pér
emeérimin e anétaréve té KQZ-sé, brenda 60 (gjashtédhjeté) ditéve pas
certifikimit t€ zgjedhjeve, sipas grupeve parlamentare/subjekteve politike,
bazuar né rezultatin e zgjedhjeve pér Kuvend.

Rrjedhimisht, bazuar né até qé u theksua mé lart, Gjykata konsideron se
bazuar né nenin 139, paragrafin 4 té Kushtetutés si dhe né bazé té dispozitave
tjera juridike té ndérlidhura me nenin 139 t€ Kushtetutés, anétarét e KQZ-sé,
emerohen nga grupet parlamentare, té cilat dalin drejtpérdrejté nga partité
politike, koalicionet apo iniciativat qytetare si rezultat i zgjedhjeve té
pérgjithshme dhe rrjedhimisht fitojné mé sé shumti ulése né Kuvend. Kjo,
duke marré pér bazé rolin e KQZ-sé té pércaktuar me Kushtetuté si institucion
1 pérhershém pér administrimin e zgjedhjeve, faktin qé mandati i anétaréve té
KQZ-sé ndérlidhet me ciklin e zgjedhjeve pér Kuvend, ményrén specifike té
emerimit t€ tyre, dhe vecanérisht kohén e emérimit té anétaréve t& KQZ-s€, qé
nuk ndérlidhet me kohén e konstituimit t& Kuvendit dhe as me ményrén e
funksionimit té Kuvendit, por me datén e certifikimit t& rezultatit té zgjedhjeve.

Andaj, Gjykata konstaton se grupet mé té médha parlamentare t€ pérfagésuara
ne Kuvend, pér géllim té nenit 139, paragrafit 4 té Kushtetutés, konsiderohen 6
(gjashté) partité, koalicionet, iniciativat gytetare, g€ kané mé shumé vende né
Kuvend, se ¢do tjetér parti, koalicion, iniciativé qytetare q€ kané marré pjesé si
te tilla né zgjedhjet pér Kuvend.

Rrjedhimisht, Gjykata konsideron se aktet e kontestuara nuk cenojné
dispozitat e Kushtetutés, pérkatésisht, paragrafin 4 té nenit 139 [Komisioni
Qendror i Zgjedhjeve] té Kushtetutés.

Gjykata vleréson se interpretimi i grupeve parlamentare pér géllim té nenit
139, paragrafit 4 t€ Kushtetutés, nuk cenon iniciativén e liré dhe organizimin e
brendshém té partive politike, individéve apo iniciativave t€ tjera né Kuvend,
pasi aplikohet vetém pér géllim té késaj dispozite. Sipas Kushtetutés dhe
Rregullores sé punés sé Kuvendit, deputetét jané té liré dhe kané té drejté pér
t'u organizuar né grupe parlamentare, dhe g€ ky organizim, duke pérfshiré
formimin, apo ndryshimin e grupeve parlamentare, té reflektohet né pajtim me
Kushtetuté dhe ligj, né punén e pérditshme té Kuvendit dhe organeve té tij
gjate gjithé legjislaturés.

PiiR KETO ARSYE

Gjykata Kushtetuese, né mbéshtetje t€ nenit 113, paragrafit 2 nénparagrafit 1 té
Kushtetutés, neneve 29 dhe 30 té Ligjit dhe né mbéshtetje té rregullave 59 (1) dhe 67
té Rregullores sé punés, mé 29 korrik 2019:

VENDOS

I. TE DEKLAROJE kérkesén té pranueshme pér shqyrtim né merita;

II. TE KONSTATOJE se Vendimi nr. 57/2019, Vendimi nr. 58/2019,
Vendimi nr. 59/2019, Vendimi nr. 60/2019, Vendimi nr. 61/2019,
Vendimi nr. 62/2019, Vendimi nr. 63/2019, Vendimi nr. 65/2019, té 28
marsit 2019 t€ Presidentit té Republikés s€ Kosovés, nuk jané né
kundérshtim me paragrafin 4 té€ nenit 139 [Komisioni Qendror i
Zgjedhjeve] té Kushtetutés;

III. TUA KUMTOJE kété Aktgjykim paléve;

IV. TE PUBLIKOJE kété Aktgjykim né Gazetén Zyrtare, né pajtim me
nenin 20, paragrafi 4 té Ligjit; dhe

V. Ky Aktgjykim hyn né fuqi menjéheré.

Gjyqtarj araportuese .

